
SIRIRI KAARETA E'MAI'NON
PAULO NiMENUKA'PI

TIMOTEO PIA

Sirirl kaareta menuka'pi Pauloya maasaron
Timoteo pia. Innape Jesus ku'nenan esa' pe
Timoteo wani'pl. Miikiriya innape Jesus kupi'pi
itekare eta tiuya yai Pauloya ekaremeki wenai.

Miriri ye'nen Pauloya ipanama, i' kai'ma ite-
seru e'pai awani, moropai 1' kai'ma innape Jesus
ku'nenan ko'mannipl e'pai awani. Tu'ke soosi
esanon yeseru ekaremekiiya Timoteo pi'. Anf'
e'pai awani soosi esa' pe ekaremekiiya. Ipikkukon
pepin, tu'’ke temanne esanon pepin tiise mori
pe teseru kenankon, Paapa maimu yawironkon,
inkamoro neken e'pai awani soosi esa' pe.

Moropai Paulo eseurima no'santonon pi' mo-
ropai wiri'sanyami' inyo sa'manta'san pi'. Innape
Jesus ku'nenanya insamoro piika'ti e'pai awani
kai'ma TimOlteo panamaiya. Moropai I' kai'ma
S00si esanon namapai awani, maasa pra Paapa
yeseru pi' uuri'nikon panama to'ya ye'nen, moripe
e'nito'pe.

Paulo Nimenuka Timoteo Pia

1UuriPauloya siriri kaareta menuka siriri aapia,
Timoteo. Uuri wani Cristo naiponti'pi pe maasa
pra Uplika'tinenkon Paapaya ta'pi upi', moropai
Cristo Jesus unnimikikonya nirl ta'pi upi': —Atiki
umaimu ekareme'se. Mirirl ye'nen uuri wani
Cristo naiponti'pi pe.

2 Timoteo, amiri wani unmu pe pu'kuru, maasa
pra innape Cristo kup1 piya uuri wenai.

Apona epirema sirirl. Tauya Paapa, Uyunkon
pi', moropai Cristo Jesus uyepotorikon pi' niri:
—Tami'nawiron mori pe awe'to'’kon ke Timoteo
repati. Moropai anoko'pikon pe era'mati, moropai
tiwanmin tiitl iipia —tauya.

Yairon Pepin Esenupanto’ Pi' Paulo Eseurima

3Pena ese'ma'tl pe Maceddnia pona ta'piuya api':
—Tari Efeso po ako'manki. Moro manni'kan ya-
iron pepin ke to' yenupa to'ya, inkamoro pi' mikai
ini'ri to' yenupa to'ya namai. 4 Ta'piuya manni'
waranti tauya siriri ini'ri, mikai inkamoro pi' pe-
naronkon titamokon yekare ri'pi pi' to' yenupa
to'ya namai, to' ese'kon ri'pi pi' to' esenupa namai.
Maasa pra Paapa yeseru epu'to'pe to'ya, innape
iku'to'pe to'ya, to' piika'tl to'ya pra awani. Tiise
to' esiyu'pi'to'pe neken to' yenupa to'ya. > Tiise
apanamauya see warantl: innape Cristo yekare
yairon ku'to'pe to'ya inkamoro yenupaki. Mo-
ropai miriri kupi to'ya ya, imakui'pi ton pra si'ma,
yairl to' ko'mami ya, ne'ne' pe tewankon tiku'se
pra, ini' panpi' Paapa yapuri to'ya, moropai in-
nape pu'kuru tonpakon sa'nama to'ya. 6 Tiise
mirlri winipai tiaronkon, inkamoro yonpayami'
atarima'pi, yairon Cristo yekare kupi to'ya pepin
innape. Moropai to' eseurima ko'mannipl 1' pe
pra ri. 7 Maasa pra epu'tli'ma pra to' eseurima,
tinepu'tikon pe pra. Tiise epu'nen pe tiwe'ku'se to'
eseurima teuren, tiise epu'ti to'ya pepin. Miliwini
tilse to' anenupapai to' wani Moisés nuri'tlya yenu-
panto’' pi'.

8 Mirirl Moisés nuri'tiya yenupanto' epu'ti'nikon
man yairon pe pu'kuru. Miriri ye'nen
pemonkonyami' yenupa ya, mori pe awani, tiise
yapuri epu'ti'nikon ya. 9 Miriri epu'ti'nikon e'pai
awani, Moisés nuri'tl pi' Paapaya ekaremeki'pl
morikon yenupato'’pe pra, tiise imakui'san
yenupato'pe. Inkamoro Moisés nuri'tiya
yenupanto' puremenenan yenupato'pe, moropai
Paapa maimu piinamanenan pepin yenupato'pe,
Paapa namanenan pepin yenupato'pe, moropai
Paapa wakiri pe pra tiwe'sanon, imakui'pi kupi p1'
tilko'mansenon yenupato'pe, moropai manni'kan
innape Paapa moro awani ku'nenan pepin
yenupato'pe, moropai pemonkonyami', tiyunkon,
tisankon wiinenan yenupato'pe, ekaremeki'piiya.
10 Moropai tiaron no'pi, tinyo yarakkiri tiwe'sanon,
moropai warayo' yarakkiri taasa'senon nura
kunenan moropai nura ku'nenan o'makon
yarakkiri taasa'senon yenupato'pe, moropai
tiwe'repato'kon ton pemonkon yama'runpanenan
yenupato'pe, seru'ye'kon yenupato'pe, moropai
tami'nawiron mirirl ye'ka Paapa maimu, yairon
esenupanto’ yawirl pra kunenan yenupato'pe
ekaremeki'pi Paapaya Moisés nuri'ti pi'. 11 Siriri
itekare Moisés nuri'tiya yenupanto' tauya manni'
wanli siriri Jesus Cristo maimu ke panamanto'pe.
Siriri ekareme'to'peuya ta'pli Paapaya. @ Morl
amenan itekare, mori pu'kuru Paapa, unapurikon
winipainon Siriri.

Uuri'nikon Era'ma Paapaya Ti'noko'pl
12 Moropai —Mori pe man —tauya Uyepo-
torikon Jesus Cristo pi'. Maasa pra merunti

tiri'pliya uupia. Moropai timaimu rumakauya
pepin epu'tl'pliya. Miriri ye'nen ukupi'pliya es-
enyaka'mato'pe timiri ton pe. 13 Tiise pena
eseurimapiti'pl imakui'pi pe Jesus winikii. Mo-
ropai ipemonkonoyami' taruma'tipiti'piuya. Mo-
ropai ekore'mapiti'pi to' winikii. Miiwini tiise
uyera'ma'pi Cristoya ti'noko'pi pe. Maasa pra
pena mirirl imakui'pi ku'piti'pluya epu'tiuya pra
awani ye'nen. Maasa pra innape ikupiuya pin.
14 Miiwini tilse urepa'pi Uyepotorikonya kure'ne
mori pe tiwe'to' ton ke. Miriri ye'nen Cristo kupiuya
innape taripai, moropai yapuriuya ipemonkono pe
wani ye'nen.

15 Sirirl panamanto' wani yairon pe pu'kuru.
Mirirl ye'nen tami'nawironkonya innape ikupi
eserike awani. Tauya see waranti: —Jesus
Cristo erepami'pi siriri pata pona imakui'pl
ku'nenan piika'tli. ~ A'ki, inkamoro imakui'pi
ku'nenan yentai, imakui'pi kupitipon pe uuri
wani. 16 Tifse uuri, imakui'san yentainon
erama'pi Cristoya ti'noko'pi pe. Tiwl ukupliya
pra awani'pl. Mirirl waranti tami'nawironkon
pemonkonyami' kupiiya pepin tiwi. Ti'noko'pi
pe uyerama'pi Cristoya waranti, tiaronkon niri
era'maiya ti'noko'pi pe. Miriri epu'tl manni'kanya,
maasa innape ikupitonkonya. Moropai ipatikari
enen titko'manto'kon ton epori to'ya.

17 Mirirl ye'nen epirema siriri. —Paapa,
tami'nawironkon esa’ pe awani ipatikarl.
Aasa'manta ton pepin amiri. Eesera'maton pepin
amirl. Amiri neken wani Paapa pe. Ayapuril
pemonkonyami'ya moropai ipikku pe awani

ekaremeki to'ya ipatikari, amém —tauya Paapa
pi'.
18 Moriya Timoteo, miriri ta'pluya mikupii api'
eseurima'san Paapa maimu ekareme'nenanya
taasa' yawiri. Merunti ke e'ki, Makui yentai
awanipa. 19 Innape ikupi pi' ako'manki. Moropai
mori kupi pi' ako'manki, ne'ne' pe ayewan wani
namai. Maasa pra tiaronkonya ikupi pepin miriri
waranti. Tiise yairon pepin kupi pi' to' ko'mami.
Mirirl ke ne'ne' pe tewankon kupi to'ya. Miriri
ye'nen innape ikupi to'ya pepin taripai. Tiise
yairon pepin kupi to'ya innape. 20 Miriri waranti
Paapa winikii imakui'pi pe teeseurimasanon
Himeneu, Alexandre. Inkamoro rumaka'piuya
Makui yenya', to' e'taruma'tito'pe, mirirl waranti
imakui'pl pe Paapa winikii teeseurimakon pi' to'
ko'mami namai.

2

Epiremanto' Pi' Paulo Eseurima

1 Eseurima siriri ayeserukon ton pi', i' kai'ma
soosi ta awanikon ya ikupikonpa. E'mai’ pe pu'kuru
eepiremakon yu'se wani sirirl. I' itu'se awe'to'’kon
esatl Paapa pi', miriri tilsai'ya pI' —Mori pe man,
Paapa —ka'ti. Moropai epiremati tami'nawironkon
pemonkonyami' pona. 2 Epiremati pata esa' pe
tiwe'sanon reiyami' pona, tami'nawiron ipikku pe
tiwe'sanon pona epiremati morl pe ko'mannito'pe.
Tiiwanmira ko'mannito'pe, itu'se Paapa e'to’ yawiri
uyeserukon e'to'pe, to' pona epirematl. 3 Mirirl
waranti ikupi'nikon ya, mori pe awani. Paapa,
Uplika'tinenkon wakiri pe awani. 4 Maasa pra

Paapa wani tami'nawironkon anpiika'tipai, moropai

imaimu wani yairon pe epu'tl to'yva nirl yu'se

awani.

5Maasa pra Paapa tiwinan,

tiaron iwarainon ton pra awani.

Moropai pemonkon niri moro wani tiwin,

mori pe Paapa yarakkiri uuri'nikon ena
emapu'tinen,

itese' Jesus Cristo miikiri.

6 Miikiri ri e'tirl'pi tiiwariri tifsa'mantapa

tami'nawironkon piika'tipa kai'ma.

Mirirl ye'nen miikirl sa'mantato'

ekaremeki'pi Paapaya,

manni' tinku'ne'tl'pl weiyu yai,

tami'nawironkon nepu'ti ton pe.

Mirirl wenai Paapa wani

tami'nawironkon anpiika'tipai epu'to'pe to'ya.

7 Uuri wani yarimasa' pe, Paapa narima'pi pe

Judeuyami' pepin yenupanen pe, amenan itekare,

yairon innape iku'to' yekare ekareme'nen pe.

Inna pi' 1 eseurima siriri, seru'ye' pe wani pepin

siriri.

8 Mirirl ye'nen tami'nawironkon warayo'kon
epirema yu'se wai pata kaisarl. Imakui'pi tiku'se
pra to' epirema yu'se wai. Moropai tonpakon pi'
teekore'mai pra to' epirema yu'se wai. Tonpakon
yarakkKiri teesiyu'pi'se pra to' epirema yu'se wai.

9 Wiri'sanyami' niri ko'mami yu'se wani mori
pe teepontii tiponkon ya', milpankon waranti
tiwanikonpa pra. Maasa pra inkamoro miipankon
wani mori pe teepontii, epe'ke'’kon tiponkon ya'.
Moropai to' atakina tipu'paikon yari'kuti to'ya
ouro ke, pérola ke ema'non pe teesera'makonpa.



1 Timoteo 2:10 vii 1 Timoteo 3:2

10 Miriri waranti pra ikupi wiri'sanyami'ya yu'se
wai. To' pon wenai pra tiise to' yeseru wenai,
tiaronkonya epu'to'pe, mori pe to' ko'mami.
Moropai mori pe tiaronkon yarakkiri to' yeseru
wani yu'se wai. Mori pe to' ko'mami e'pai awani,
Paapa yapurinenan pe tiwanikon ye'nen.

11 Moropai wiri'sanyami' Paapa maimu pi' to'
esenupato'pe yu'se wai, moo si'ma, mil pe pra.
12 Tiise tauya, warayo'kon yenupa wiri'sanyami'ya
yu'se pra wai, to' yentai to' wani namai. Tiise
wiri'sanyami' yu'se wai soosi ta moo. 13 Maasa pra
Addo nuri'ti koneka'pil Paapaya e'mai' pe. Miikiri
tipo Eva nuri'tl koneka'pliya. 14 Moropai Adéo
yenku'tisa' Makuiya pra man, tiise miikiri wiri'
yenku'ti'pliya. Moropai imakui'pl kupi'pl wiri'ya
Paapa maimu yawiri pra. 15 Tiise inkamoro piika'ti
Paapaya imakui'pi yapai, timoronkon epu'tl to'ya
tilse tinmukukon yenpo tiuya'nikon ya. Innape ikupi
pi' to' ko'mami ya, to' plika'tliiya. Mori pe to'
ko'mami ya moropai tiaronkon sanama pi' to'
ko'mami ya, to' plika'tiiya.

3

Soosi Esa’ Pe Tiwe'sen Yeseru Pi' Paulo Eseurima

1 Taripai eseurima siriri soosi esa' pe tiwe'sen
yeseru pi'. Sirirl wani yairon pe pu'kuru. Ani'
esenumenka ya, soosi esa' pe e'pai, miriri morl
esenyaka'mato' yu'se miikiri wani. 2 Miriri ye'nen
miikiri yeseru e'pai awani mori pe, tiaronkon
eseurima namai imakui'pi pe iwinikii. Miikirl
e'pai awani tiwin tino'pl yarakkirl tiwe'sen pe,
tiaron yarakkirl pra. Tiiwariri eeti'ninma e'pai

awani, teseru epumnen pe. Moropai miikirl
e'pai awani tami'mawironkon ninama pe, yairl
iteseru wanl wenai. Moropai miikirl yeseru
e'pai awani pemonkonyami' teerepansenon
tllpia yapi'nen pe mori pe. Moropai miikirlya
pemonkonyami' yenupa e'pai awani mori pe.
3 Miikiri e'pai awani kure'ne mai' eni'nen pe pra,
teetinsen pe pra. Moropai miikirl e'pai awani
tonpa yarakkiri teekore'masen pe pra. Tiise
milkiri e'pai awani tami'nawironkon yarakKkiri
mori pe tiwe'sen pe. Moropai miikirl e'pai awani
teesiyu'pi'sen pe pra tonpa yarakkiri, 1' r1 etasa’
tluya p1'. Miikiri e'pai awani kure'ne tiniru yu'se
teeseka'nunkasen pe pra. # Tiise miikiri e'pai
awani mori pe, tipemonkonoyami' ko'mannipi
epu'nen pe. Miriri wenai mori pe tinmukuyamf'
panamaiya e'pai awani. Mirirl waranti iteseru
wani wenai, inmukuyami'ya inama, 1' taiya ya
to' pi'. 5 Maasa pra ani' wani ya, tinmukuyami'
ko'manni'nen pe pra, 1' kai'ma see miikiriya Paapa
pemonkonoyami' ko'mannipl e'painon? Miriri
yenen mori pe iteseru eramaki. ¢ Amenan pe
innape Jesus kupitipon pepin menkaki, soosi
esa' pe. Maasa pra amenan menkaya ya, miikirl
atapuri e'painon. Tiaron yentai e'pai tiwani pi' mii
pe awani. Mirirl wenai miikirl taruma'ti Paapaya.
Miriri waranti Makui atapurl'pl pena. Moropai
Paapaya yenumi'pl. Mirirl waranti awani namai,
amenan pe innape Jesus kupitipon ki'tirii soosi
esa' pe. 7 Miriri ye'nen mori pe iteseru era'maki.
Innape Jesus ku'nenan pepinyainama e'pai awani,
imakui'pi pe iwinikii to' eseurima namai. Maasa

pra imakui'pi pe iteseru wani ya, imakui'pi pe to'
eseurima. Moropai miikiri ena Makui yenya'.
Teseru ku'to'peiya Makuiya yenku'tli.  Miriri
namai, mori iteseru wani wenai, innape Jesus
ku'nenan pepinya inama e'pai awani.

Soosi Esa’ Tiwe'sen Plika'tinen Yeseru P1'

Paulo Eseurima

8 Miriri waranti niri soosi esa' pe tiwe'sen
plika'tinen yeseru e'pai awani niri mori pe. Yairi
miikirl eseurima e'pai awani se' tapairi pra.
Kure'ne mai' eni'nen pe pra e'pai awani. ' ri
tama'runpai tiwe'sen pe pra, kure'ne itu'se tiwani
ye'nen. 9 Tiise innape Cristo yekare kupi pi' to'
ko'mami e'pai awani. Miriri itekare, unepu'tikon
pepin ekaremeki'pi Paapaya. Innape ikupi pi' to'
ko'mami e'pai awani, mori pe tewankon wani
epu'tii'ma, ne'ne' ton pin, mori tiku'se. 10 Mirirl
ye'nen morl pe to' yeseru era'maki, Timoteo.
Innape yairi to' yeseru wani ya, inkamoro mikupfii
soosi esanon piika'tinenan pe.

11 Wiri'sanyami' nirl esenumenka e'pai awani
mori pe. Kure'ne teeseurimasen pe pra se' tapairi
tiaronkon winikli. = Moropai tilwariri'nikon to'
etl'ninma e'pai awani. Tami'nawiri 1' kupi tiuya ya,
ikupliya e'pai awani yairi tiaronkon tenku'tii pra.

12 Miikirl soosi esanon plika'tinen no'pl e'pai
awani tiwin. Miikirl soosi esanon piika'tinenya
tinmukuyami' ko'manni pi' e'pai awani mori pe.
Moropai tewi' tawonkon niri ko'mannipliya
e'pai awani. 13 Mirirl waranti inkamoro soosi
esanon piika'tinenan esenyaka'mato’ wani ya,
mori pe tiaronkonya to' yeseru era'ma yairi to'

wani. Mirirl wenai to' nama to'ya. Mirirl ye'nen
inl' panpl' merunti ke inkamoro soosi esanon
piika'tinenan eseurima emapu'ti to'ya Jesus Cristo
yekare p1'.

Pena Epu’sa’ Pepin Pi' Paulo Eseurima

14 Sirirl kaareta menukauya aapia, Timoteo,
innape Jesus ku'nenan yeseru pi' teeseurimasen.
Miriri pi' eseurimai itilpai wai miari aapia. 15 Tiise
erepami pra uuko'mami ya, miriri kaaretaya
taasa' wenai, epu'tlya 1' kai'ma uuri'nikonya ikupi
soosi ta. Uuri'nikon wani Paapa pemonkono
pe, manni' Paapa, enen tilko'mansen soosirl pe.
Uuri'nikon wani imaimu yawiri titko'mansenon
pe. Uuri'nikon wani innape yairon ku'nenan pe,
tiaronkon pemonkonyami'ya yairon epu'to'pe.
16 Unapurikon esepu'tl pepin Paapaya yenpo
pikirl. Unapurikon wani uyenupanenkon pe 1'
kai'ma ko'manni itu'se Paapa e'to’ yawiri. Maasa
pra unapurikon wani tiwinan pi' teeseurimasen pe
see waranti:
Miikiri esenpo'pi pemonkon pe
moropai miikiri pi' Mori Yekaton Wanni

eseurima'pl.
—Imakui'pi ton pin miikiri —ta'piiya ip1'.
Moropai miikiri era'ma’'pi inseriyami'ya.
Moropai mitkiri yekare ekaremeki'pl
pemonkonyami'ya

tu'kankon Paapa epu'nenan pepin pi',
pata kaisaronkon pi'".
Moropai miikiri yekare eta tiuya'nikon yali,
innape ikupi'pi to'ya.
Moropai miriri tipo, Paapaya ka' pona yari'pi.

Miikiri wani unapurikon pe ipikku pe.

4

Yairon Pepin Pi' Yenupatonkon Yeseru Pt'

Paulo Eseurima A o
1 Mori Yekaton Wanni eseurima'pl aronne see

waranti: —Maasa panpi' sirirl pata atareti'ka
winikii tiaronkon Paapa yapurinenanya yapuri
pepin kupi sirir], irumaka to'ya kupi siriri. Miriri
yal tiaronkon Makui poitiritonon nenku'ti'san
maimu eta to'ya. Miriri pi' “inna” taa to'ya —ta'pi
Mori Yekaton Wanniya. 2 Inkamoro warayo'kon
wani Makui poitiritonon nenku'ti'san pe. Miriri
ye'nen seru'ye' pe to' wani. Miriri seru'ye' pe
tiwe'to'kon epu'ti to'ya pepin tewankon ya', maasa
pra kure'ne ikupi pi' to' ko'mami. 3 Inkamoro
warayo'konya taa: —No'pitan wani mori pe pra —
taa to'ya. —Moropai yekkari wani yonpato' wani
mori pe pra—taa to'ya. Tiise miriri Paapa nikupi'pi
uyekkarikon pe wani mori pe ena'to'pe. —Mori
pe man —taa e'pai awani, uuri'nikon innape
Paapa kunenanya ena'to'pe, uuri'nikon yairon
epunenanya. 4 Maasa pra Paapa nikupi'pi wani
mori pe. Yewanmiri'nikon e'pai pra awani. Tiise
yapisi e'pai awani mori pe. —Mori pe man —taa
e'pai awani. > Maasa pra Paapa pia mori pe awani
taasai'ya ye'nen, teepiremai yapisi ye'nen.

Yairon Jesus Cristo Poitiri Pi' Paulo Eseurima
6 Mirirl pi' uyonpakon innape Jesus ku'nenan
panamaya ya, mori pe ikupiya mirirl. Miriri
waranti ikupiya ya, Jesus poitiri pe pu'kuru
awani. Moropai ini' panpi' amiri ena merunti ke,

miriri yairon esenupanto’' kupiya wenai innape,
moropai mirirl yawiri aako'mami wenai. 7 Tiise
tauya api', penaronkon titamokon yekareri'pi pi'
teeseurimasanon eseurima kisetai. Maasa pra to'
eseurimato' wani Paapaya taasa' yawiri pra, se'
tapairi to' eseurima ko'mannipi. Miriri ye'nen
miriri ye'ka Kisetai. Tiise mori kupi pi' ako'manki.
Ini' panpi' eesenupa pi' ako'manki, itu'se Paapa
e'to' yawiri awanipa. 8 Ani' esenupa ya, i' ri amii'ne
yanunpiti pi' miikiri esenupa e'painon merunti
ke tiwanipa. Mirirl ye'nen teesenyaka'mato’
konekaiya mori pe. Tiise miriri yentai mori pe
awani, mori kupi pi' aako'mami ya, itu'se Paapa
e'to’ yawirl. Maasa pra miikiri ko'mami sirirl
mori pe, moropai siriri titko'mami yentai, maasa
aako'mami ipatikari Paapa pia.

9 Sirirl esenupanto’ wani yairon pe pu'kuru.
Miriri kupi eserike awani innape tami'nawiri
uyewankon ke. 10 Miriri ton pe uuri'nikon
esenyaka'ma siriri umoronkon tepu'se kure'ne,
maasa pra ani' pe Paapa wani epu'ti'nikon man,
miikiri enen tiiko'mansen. Miikiri tami'nawironkon
pemonkonyami' piika'titon moropai innape
tiku'nenan piika'tinen epu'ti'nikon man. 11 Mirirl
ye'nen miriri ka'ki to' pi' moropai to' yenupaki.

12 Timo6teo, amirl wanl maasaron pe tiwe'sen
pe. Miiwini tilse tami'nawironkonya ayeseru
eramato'pe iku'ki. Mirirl kupiya wenai
aplinamato'pe to'ya. Miriri wenai innape Jesus
ku'nenanya ayeseru era'mato'pe eeseurimato'
wenai, ayeseru wenai, tiaronkon samamaya
wenai, innape Paapa kupiya wenai, nura pe pra
ayeseru wani wenai epu'to'pe to'ya. 13 Timoteo,



1 TimOteo 4:14 xiii 1 Tim6teo 5:2

innape Jesus kumnenan emurukunti'sanya eta
tanne, Paapa maimu erenka pi' aako'mami
yu'se wai, miari ya erepami pikiri.  Miriri
Paapa maimu ke to' yenupa pi', to' panama pi'
ako'manki. 14 Ankupi pe Paapa nekaremeki'pl
ki'kupli aawanmira. Maasa pra aapia epu'nen
tirl'pliya ikupipa. Pena manni'’kan Paapa
maimu ekareme'nenanya ekaremeki'pi, soosi
esanon epirema yai apu'pai pona tenyakon titise,
Paapa esenyaka'mato' kupipa. Miriri yai ta'pi
to'ya: —Amirl menkasa' Paapaya timiri ton pe
eesenyaka'mapa.

15 Mirirl ye'nen miriri kupi pi' ako'manki. Miriri
kupi pi' aako'mami ya, mori pe panpi' ayeseru
erama tami'nawironkonya. 16 Ayeseru epu'nen
pe e'kl, moropai eesenupato’ epu'nen pe nirl.
Miriri kupi pi' aako'mami ya awe'piika'ti. Moropai
ayeseru era'matiponkon moropai etatiponkon nirl
piika'tiya.

S

Innape Jesus Ku'nenan Yeurimato' P1'

Paulo Eseurima

1 Timoteo, a'yeke'tonon pe tiwe'sanon yarakkirl
eeseurima ya, mori pe eseurimaki. To' panamaki
ayun waranti to' tiku'se. To' panamaki merunti
ke, to' maimu tiyu'se pra. Moropai maasaronkon
warayo'kon yarakkirl eeseurima ya, to' yarakkiri
eseurimaki moripe nirl. Inkamoro ku'ki ayakonon
waranti. 2 Moropai wiri'sanyami' niri, no'santonon
yarakkirl eeseurima ya, eseurimaki mori pe.
Inkamoro ku'ki asanon waranti, to' panamaki.

Moropai wiri'sanyami' maasaronkon moropai
tinyo kenankon yarakkiri eeseurima ya niri, mori
pe eseurimaki.  Inkamoro ku'ki awirisitonon
waranti to' panamaki. I' kai'ma to' winikii
imakui'pi pe teesenumenkai pra to' panamaki.

3 Moropai wiri'sanyaml' inyo isa'manta'san
piika'tlya'nikon yu'se wai, inkamoro iplika'tinen
ton pinon. 4 Tiise manni'kan inyo isa'manta'san
tinmuku kenankon, tipayan kenankon, inkamoro
ye'ka piika'tiya eserike pra nai. Maasa pra
to' munkiyami'ya, to' payanyami'ya to' plika'ti
e'pai awani. Mirirl kupi to'ya ya, tiyunkonya
tarentanipi'pilkon miakanma to'ya, tisankon
ko'mannipi pi'. Miriri wani mori pe Paapa pia.
5 Tiise tiaronkon inyo isa'manta'san inmuku,
ipayan ton pinon wani tiwinsari, iplika'tinen
pra. Inkamoro piika'tlya'nikon e'pai awani. To'
yeseru wani mori pe. Paapa pi' tiiko'manto’
ton esati pl' aako'mami. Eepirema wei kaisari
moropai ewaron kaisari tiplika'tito'pe Paapaya
kai'ma. 6 Tiise tiaron inyo isa'manta'pi niri wani
tiwe'plika'tito' yu'se pra. Maasa pra itu'se tiwe'to'
yawirl ikupiiya siriri pata yeseru pi' aatausinpa
kure'ne. Tiwe'plika'tito' ton esatliya pepin Paapa
pi'. Miriri ye'nen Paapaya miikirl erama i' pe
pra ri. Isa'manta’pi warantl era'ma Paapaya
teuren, enen ri eesepu'tl tanne. 7 Miriri ye'nen
ka'ki, Timoteo, to' pi' 1' kai'ma to' nikupi ton pe
ta'piuya iku'to'pe to'ya. Mirirl yawiri ikupi to'ya
ya, mori pe awani to' winikli ani' eseurima pepin.
8 Tiise ani'ya tonpakon piika'tl pra awani ya, tewd'
tawonkon piika'ti pra awani ya, imakui'pi pe

awani. Teuren Paapa yapurinen pe e'ni taa tanne,
ikupliya pra awani. Miriri yenen miikiri wani
Paapa epu'nenan pepin yeseru yentai imakui'pi
pe.

9 Inkamoro inyo isa'manta'san no'santonon
sa'ne ese'’kon mimenukai kaareta pona, Timoteo,
to' plika'tito'pe soosi tawonkonya. Manni'kan 60
kono' yentainon ikono pi' tiwe'sanon. Manni'kan
tiwin ite'ka etiyoma'san eturumakasa' inyo pra.
10 Inkamoro epu'ti tami'nawironkonya mori kupi
pi' tiwe'sanon pe. Mori pe tinmukukon panamatipon
pe, moropai  tiaronkon  pemonkonyami'
teerepansenon yapi'menan pe moropai Jesus
nimo'ka'san piika'tinen, to' puu ronanen pe awani
teserukon ta. Moropai tipakkori'tasanon plika'tinen
pe moropai tami'nawiron mori ku'nen pe awani
epu'ti to'ya. Inkamoro ye'ka ese'’kon mimenukai.

11 Tiise manni'kan tiaronkon inyo isa'manta’san
maasa to' tiise, inkamoro ye'kakon ese'kon ki'tirii
kaareta pona. Maasa pra inkamoro esenumenka
ini'rl niyotapai tiwanikon pi'. Mirirl ye'nen Cristo
ton pe esenyaka'mapai tiwe'to'kon yentai, niy-
otapai to' ena. 12 Miriri waranti awani ye'nen,
ikupiuya ta'pl tiuya Paapa pi' kupi to'ya pepin.
Miriri wani mori pe pra. 13 Inkamoro ye'ka wani
ya, miriri waranti imakui'pi pe awani. To' asari
ko'mannipl wittikon kaisari enya'ne pe tiwanikon
yenen. Moropai inkamoro esenupa ini' panpi'
imakui'pi pi'. Eseurimaiki pe to' wani, teeseurima
pi' tilko'mansen tinepu'ti pepin pi', eseurimanpai
pra tilse. 14 Miriri ye'nen inkamoro ye'ka inyo
isa'manta'san, maasaronkon niyota yu'se wani
siriri, tinmuku ke to' e'to'pe, moropai tewi'kon

ko'manni'nen pe to' e'to'pe. Miriri waranti to'
wani ya, imakui'piya to' taruma'ti pepin. Mo-
ropai uwinikii'nikon uyeyatonkon eseurima pepin.
15 Tiise tiaronkon inyo isa'manta'san wiri'sanyamf'
atarimasa' man ukore'tapai'nikon, Makui yeseru
kupikonpa.

16 Tiise wiri', innape Jesus ku'nen yewi' ta,
tonpa, inyo isa'manta'pl wani ya, miikiri piika'ti
e'pai awani. Moropai tonpa piika'tliya ye'nen,
soosi tawonkonya miikirl piika'tl pepin. Tiise
ani' itonpa ton pin, tiwinsaron sa'ne piika'tl soosi
tawonkonya.

17 Innape Jesus ku'menanya soosi esa' pe
tiwe'sanon nama e'pai awani. Moropai miikiri
piika'tl to'ya e'pai awani, iipia tintirikon ke. Maasa
pra inkamoro esenyaka'ma mori pe itekare
ekaremeki pi', moropai innape Jesus ku'nenan
yenupa pi'. Mirirl ye'nen {' tiri to'ya e'pai awani
kure'ne panpil' to' pia. 18 Maasa pra Paapa
maimuya taasa' man see waranti:

—An1' esenyaka'ma ya, tekin paaka yarakkiri,

miikiriya inta yewa'ti e'pai pra man,

tekkari yonpaiya namai.

Tiise teesenyaka'ma tanne,

tiwi tekkari yonpato'peiya

itu'se tiwani pikiri. Dt254

Moropai ini'r] taiya see waranti:

—Teesenyaka'masenya teesenyaka'ma'pi yepe'pi

yapisi e'pai awani. Lc10.7

Miriri waranti soosi esa’ pe tiwe'sanonya yapisi
e'pai awani nirl., 19 Timoteo, soosi esanon

winikii teeseurimasen wani ya, imaimu Kisetai.

Tiise asaki'nankon eseuriwi'nankon eseurima ya,
inkamoro maimu etaki mori pe. Miriri wani
ya innape, moriya ikonekaki. 20 Miriri ye'nen
inkamoro imakui'pi Kkupitiponkon panamaki
tami'nawironkonya eta tanne. Miriri wenai
imakui'pi anku'pai pra eranne' pe to' yonpayami'
e'to'pe.

21Paapaya eta tanne, moropai Jesus Cristoya eta
tanne, moropai inseriyami' Paapa nimenka'sanya
eta tanne, taa pi' uuko'manpiti api', tami'nawirl
iku'ki tauya manni' esenupanto’ ku'ki yairl.
Inkamoro panamaki tiwin pi' to' tiise se' kaisard,
e'sentai pra.

22 Moropai tauya api', ka'ne' pe teesemi'tapai
uyepotorikon esenyaka'mato' kunen ton Kki'tirli
iteseru epu'tli'ma pra. Soosi esa' pe awe'to'pe
ayenya Kki'tirli ipu'pai pona, iteseru epu'tiya pra
awani tanne. Yai pra imakui'pi iteseru wani.
Mirirl ye'nen —Miikiri mori —tawon pe awani,
imakui'pi pe awani tanne. Miriri wenai imakui'pi
pe awani, miikirl wani kaisarl. Mirirl waranti
awani namai, iteseru era'maki mori pe epu'tipa.
Moropai aawariri esera'maki, mori pe awanipa.

23 Moropai tauya api', teken pu'kuru tuna eniri
pi' kako'mamii, tiise vinho niri, marari neken
menirii, pri'ya aako'mamipa, ne'ne' pe ayewan
waninamai. Maasa pra pri'ya pra e'koi amiri tu'ke
ite'ka.

24 Tiaronkon pemonkonyami'  nikupi'pl
imakui'pi teesera'masen aronne, ikupi to'ya
eramasa’ ye'nen. Moropai miriri wenai to'
e'taruma'ti, Paapaya to' taruma'ti rawirl. Tiise
tiaronkon nikupi'pl esera'ma pepin aronne,

maasa pra ikupi to'ya era'masa’ pra awani
ye'nen. Tiise maasa panpi' eesera'ma, Paapaya to'
taruma'tito' weiyu eseposa' yai. 25 Mirirl waranti
nirl mori kupi pi' tiwe'sen yeseru esera'ma aronne,
tu'’kankonya era'ma. Tiise tiaronkonya ikupi ama'
pe. Mori kupi to'ya, eesera'ma pra tiise. Tiise
maasa panpi' eesera'ma to' nikupi'pi.

1 Tikaraiwarlkon yentai to' poitiritonon wani e'pai
pra awani. Tiise tami'nawiri to' maimu yawiri
to' wani e'pai awani. Maasa pra inkamoro wani
to' namanenan pe. Mirirl warantl ikupi e'pai
man, inkamoro yeseru wenai ani' eseurima namai
imakui'pi pe Paapa winikii, moropai imaimu es-
enupanto’' winikii. 2Moropai manni'kan Paapa ya-
purinen pe tiwe'sanon to' karaiwariyami', inkamoro
poitiriyami'ya taa e'pai pra awanil: —Uuri Paapa
yapurinen moropai ukaraiwarl niri Paapa ya-
purinen niri, miriri ye'nen anna wani e'waranti,
e'kaisari. Mirirl ye'nen inamauya pepin —taiya
e'pai pra awani. Tiise eesenyaka'ma e'pai awani
mori pe panpi' miikiri ton pe. Maasa pra miikiri
ikaraiwari wani innape Jesus kunen pe, miikiri
tipoitirl plika'tinen pe. Miriri wenai mori pe panpl
eesenyaka ma e'pai awani, miikiri ton pe, manni'
insa'nama'pi. Timoteo, mirirl waranti ikupi pi' to'
ko'manto'pe, makai to' pi'.

Yairon Pepin Pi' Paulo Eseurima

Moropai Ipikku Pe E'nito' PU' Eeseurima
3 Tiise tiaronkonya tiaron pe to' yenupa ya,
inkamoroya vyairl Uyepotorikon Jesus Cristo

maimu wani kupi pepin. Maasa pra yairi
pra teserukon wani yenen. 4 Inkamoro
pemonkonyami' wani mirirl waranti, to'
anenupapai mii pe tiwanikon ye'nen. Tiise T'
epunenan pepin inkamoro. Tonpakon yu'pi'pai
to' wani. Timaimukon wenai inkamoro esiyu'piti,
moropai to' ekore'ma tu'ka mirirl wenai. Miriri
waranti to' e'to'yva to' kinmuwato' enepi, to'
e'mu'tunpato’ enepi. Miriri ye'nen tonpakon
maimu kupi to'ya pepin innape. 5 Mirirl
yenen inkamoro ye'ka wani pepin mori pe,
tonpakon yarakkiri teesiyu'pi'to'’kon wenai. To'
esenumenkato’ ya' mori ton pra awani. Inkamoro
esenumenka miriri: —Paapa esenyaka'mato’ pi'
e'ni ye'nen ipikku pe enanto' —kai'ma.

6 Tiise Paapa yeseru ku'to'ya 1p1kku pe pe-
monkon kupi. Imaimu yawiri ko'manni ya, ipikku
pe e'ni, I' rl see Paapa winipainon yapisi pi' —Mori
pe man —taa ya, moropai —Ini' panpi' yu'se wai
—tikai pra yapisi ya. 7' kin enepi'pi uuri'nikonya
esenpon yai sirirl non pona? I' ene'sa’ pra man.
Taripai i' yarl uuri'nikonya kupi siriri non poi? I'
ri yari pepin. & Miriri ye'nen tauya, uyekkarikon
wani ya, moropai uponkon wani ya, miriri pi'
taatausinpai e'nipai'nikon, itesa' pe e'ni ye'nen.
9 Maasa pra ipikku pe e'pai tiwe'sanonkon wani ya,
inkamoro ye'kakon enan pi' man imakui'pi ya'.
Tiise miririitu'se tiwe'to'kon eporito'ya yai, mirirlya
to' taruma'ti. 10 Maasa pra siriri non po kure'ne
temannekon pi' teesenumenkasanonya kure'mne
miriri yapuri. Tiise miriri wani miriri tami'nawiron
imakui'piparakon pe. Miriri yu'se tiwanikon wenai

tiaronkon esenumiinnape Paapa ku'to' tiuya'nikon
winipai. Miriri ye'nen to' e'taruma'ti kure'ne.

Timoteo Panama Pauloya

11 Tiise amiri, Tim6teo, Paapa pemonkono pe
tiwe'sen. Miriri ye'nen tu'’kan miriri ye'kakon yu'se
tiwe'sanon kaisari kasi. Tiise yairi iku'ki itu'se
Paapa e'to’' yawiri. Innape ikupii'ma, tiaronkon
i'noko'maki. Moropal apona teerepansen
yapitani'ki, imakui'pl tiku'se pra. Mori pe
tiaronkon vyarakkirl e'ki, teekore'masen pe
pra. 12 Meruntl kupi pi' ako'manki innape
ikupli'ma. Mirirli wenai innape eporiya ipatikari
enen aako'manto' ton. Miriri ton pe Paapaya
amiri menka'pl, manni' yai, innape ikupiya
ekaremeki'piya yai, tu'kankonya ayera'ma tanne.
13 Tami'nawiron ko'manto' ton tiinen Paapaya eta
tanne, moropai manni' Jesus Cristo eseurima'pi
POncio Pilatos nuri'ti rawiri si'ma, miikirlya
eta tanne, siriripe tauya api'. 14 —Iku'ki —
ta'piuya kupiya yu'se wani siriri. Mirirl kupi pi'
ako'manki tiwi tiku'se pra, imakui'pl pe awinikii
tiaronkon eseurima namai. Ikupi pi' ako'manki
Uyepotorikon Jesus Cristo enna'poto’ weiyu
erepami pikiri. 15 Paapaya ikupi kupi sirirl maasa
pra iweiyu ku'ne'tisa' tiuya ye'nen.
Manni' Paapa mori moropai tiwinsaron ipikku,
ipikkukon reiyami' yentainon
moropai uyesa'kon pe tiwe'sanon yentainon

mifkirl.

16 Miikiri neken wani ipatikari tilko'mansen pe
aasa'manta ton pe pra aako'mami.
Miikiri ko'manto’ wani mori pe,

a'ka pe pu'kuru, imakui'pi ton pra.

Miriri ye'nen imakui'pi pe si'ma

iipia erepanni eserike pra awani.

Ani'ya Paapa era'masa’ pra man.

Miriri ye'nen siriri waranti si'ma era'ma pepin.
Miikiri neken yapuri e'pai awani, taapai'nikon.
Merunti ke aako'mami ipatikari!

Miriri waranti awani!

17 Siriri pata po ipikku pe yemanne ke tiwe'sanon
pi' mikai, TimoOteo. Mii pe tiwanikon kai'ma to'
wani namai. Moropai temannekon atareti'ka
pepin kai'ma to' wani namai, maasa pra miriri
wani taatareti'kasen pe. Tiise mikai to' pi' Paapa
neken yapurito'pe to'ya. Maasa pra miikiri
wani taatareti'kasen pe pra. Tiise miikirl wani
tami'nawiron esa' pe. Miikiriya itirl uuri'nikon pia,
tu'ke itu'se e'ni pikiri, atausinpanto'pe. 18 Mori
kupi pi' to' ko'manto'pe, mikai to' pi', marari pra
tiaronkon piika'tito'pe to'ya. Moropai tiwakirikon
pe, 1' rl temannekon yonpa tiito'pe to'ya mikai.
19 Miriri waranti ikupi to'ya ya, maasa miriri
yentai yapisi to'ya, taatareti'kasen pepin. Moropai
enen titko'manto'kon ton epori to'ya ipatikari.

20 Timdteo, iku'ki ta'pi yawiri, ikupil pf'

ako'manki tinyaka'mapi'se pra. Tiaronkon
eseurimato' itu'se Paapa e'to'’ yawirl pra
teeseurimasen maimu Kisetai. Maasa pra

epunen pe to' e'ku'sa’kon eseyu'piti ya, to'
eseurimato' wani i' pe pra ri, mii pe neken to'
wani. 21 Inkamoro esenku'ti'pi kure'ne mori
pe teesenumenkakon kai'ma, miriri yenen
innape Paapa yapuri to'ya pepin. Mirirl waranti

inkamoro atarima'pi Paapa piapai aminKke,
innape ikupi tiuya'nikon waranti pra.

Apona'nikon epirema siriri. Tauya Paapa pi'. —
Tami'nawiron moripe awe'to' ke to' repaki —tauya
Paapa pi'.

